12 вариант

I юкöн

Кывзöй текстсö да вöчöй С1 заданиесö торъя лист вылö. 

С1. Кывзöй да гижöй дженьыдик изложение шöр мöвпсö тöдчöдöмöн (70 гöгöр кыв). Текст №4 либö №4а видзöд приложениеысь.
Текст №4 (10-12 вариант дорö)
Дзолядырйи ме чайтлi, мый кöк кутшöмкö аслыспöлöс лэбач, öшинь улын чипанъяс вылын ыджыдалысь чиган паськöма петукысь на мичаджык. Висьтавлiсны эськö, мый сiйö дзоляник руд варыш и эм, но ме эг эскы: татшöм сьöлöмсянь «ку-ку» шуалысьыс, йöзлы нэмсö арталысьыс, абу варыш, а кутшöмкö мöдпöлöс лов.

Но школаын велöдысь петкöдлiс серпас вылысь да эскöдiс, мый руд лэбачыс збыльысь кöк и эм. Сэтчö жö книгавывса серпас улас гижöма: «кöк».

Дача вылö миянкöд ветлöдлысь дзоля внукöс дыркодь эскöдi, мый дзик орчча вöрын кöкысь – град йöр потшöс вылын корсюрö пукалысь лэбачыс и эм, да, пöрйöдлан пö, пöльö, сöмын шуалiс.

Но öтчыд дзоля морт ачыс аддзылiс, кыдзи кöк потшöс вывсьыс кыпöдчис матысса кос козйö, лöсьöдчыштiс ув вылын да босьтчис лыддьысьны.

Абу мичлун сайын сьывны ли мöдторйöн шензьöдны кужöмыс. Со, сквореч – сьöд ёкмыль и эм, а кутшöм мичаа босьталö. Оз торъяв мичлунöн и миянладорын медъёна сьылысь квайтпалич.

Тадзи жö и йöз пöвстын: синмö усьлытöмыслöн овлö медыджыд енби. Татшöмъясыс сьöлöмтö босьтöны пытшкöсса мичлунöн. Сiдз кö нин шуны, му вылын став ловъяыс аслыснога мича.

В. Лодыгин серти

II юкöн

Лыддьöй текстсö да вöчöй А1-А7; В1-В9 заданиеяссö.

1) Ёна эськö мича яг нöрысыс, да яг горулас, ёль дорас, кокъясöй лэччöдöны, сьöлöмöй нуöдö. 2) Окота ва турунсö легöдысь визув вылас видзöдыштны да сэтöр кöра васö юыштны. 3) Чибльöг оз ков, соддзöн гумлалышта дай.

4) Кытчöкö век тэрмасьö, шойччан дук оз тöдлы. 5) И öтарö сьылö. 6) Дзор козъясыс, тыдалö, сьöкыд пельнаныс оз велавны да, быдсöн копыртчöмöн кывзöны. 7) Нöрысбокса кыдзьяслы да ньывъяслы долыд: найö томöсь, кöть нöшта вылöджык, дзик кыр йылöдзыс каясны – быдласянь сьылöмыс кылö. 8) Мед сöмын öтиторсö оз доль джумъя-визувъяса ёль. 9) Тöвлöн ичöт пиыс, тöвруыс, волiс. 10) Чудь гуа ягын пö выль сьыланкыв лöсьöдöмаöсь. 11) Мед сiйöс больöдö-тёльöдö.

12) Кутшöм ёльлысь ме медводдза сьыланкывсö кывлi? 13) Кöдзыд шорлысь, кöнкö, кодi сиктсянь верст сайын и визувтö. 14) Збыльысь и кöдзыд, гожöм шöрын весиг кок лапатö сотыштö. 15) Лайков пöлöнъясын сулалысь сук козъя вöрыс шондi югöръяссьыс сайöдö. 16) Юö усьтöдз вель ылiсянь нюгылялö, йöзыслöн висьталöм серти, коми-пермякъяслöн пармасянь, кодкöд ми лунвывладорсянь орччöнмоз. 17) Кöнкö, дерт, и восьса эрдъяс вылö петавлö, а со пиньтö ваыс кеслö ли чегны кöсйö, вом дорад шонтöмöн ньылышталан. 18) И кыдзи татшöминас чериыс олö? 19) Вель гырысь сьöд мыш выла аргаяс еджыд лыа весьтас легöдчöны.

20) Чöскыд, кöнкö, Кöдзыд шорлöн ваыс и йöраяслы да ошъяслы, мукöд звер-пöткалы, кодъяс олöны егыръясын да ягъясын. 21) И вöралысьяслы, кодъяс таланьын пармасö гежмалöны. 22) И вотчысьяслы, кодъяс татчöджык и ветлöны, матын да. 23) Ставныс, тöдöмысь, ме моз жö аттьöалöны югыд визувсö.

В. Лодыгин серти

А1-А7 заданиесö вöчöй текст сертиыс. Быд задание дорö сетöма 4 варианта вочакыв. Лöсяланаыс сöмын öти, сiйöс колö босьтны кытшö либö торйöдны лыдпасöн.

А1. Индöй сёрникузя, кöнi подулалöма «Ёль дорас кокъясöй лэччöдöны, сьöлöмöй нуöдö» шуöмсö.

1) Мед сöмын öтиторсö оз доль джумъя-визувъяса ёль. 

2) Збыльысь и кöдзыд, гожöм шöрын весиг кок лапатö сотыштö.

3) Кöнкö, дерт, и восьса эрдъяс вылö петавлö, а со пиньтö ваыс кеслö ли чегны кöсйö, вом дорад шонтöмöн ньылышталан.

4) Чöскыд, кöнкö, Кöдзыд шорлöн ваыс и йöраяслы да ошъяслы, мукöд звер-пöткалы, кодъяс олöны егыръясын да ягъясын.

А2. Индöй, кутшöм гöгöрвоöдöм лöсялö чибльöг кывлы 3-öд сёрникузяын.

1) балябöжын кöрталан куим пельöса чышъян

2) сюмöдысь гартыштöм ва юан доз

3) чибöлы сёян

4) чибö чача

А3. Индöй сёрникузя, кöнi кыв мичмöданторнас лоö «морткодялöм».

1) Окота ва турунсö легöдысь визув вылас видзöдыштны да сэтöр кöра васö юыштны.

2) Чибльöг оз ков, соддзöн гумлалышта дай.

3) Дзор козъясыс, тыдалö, сьöкыд пельнаныс оз велавны да, быдсöн копыртчöмöн кывзöны.

4) Тöвлöн ичöт пиыс, тöвруыс, волiс.

А4. Индöй лöсявтöм тöдчöдöмсö.

1) джумъя кывйын 6 шыпас 5 шы

2) висьталöм кывйын петкöдчö л//в 

3) визув кывйын и петкöдлö согласнöйыслысь небудлунсö

4) вотчысьяслы кывйын [т] пыдди шусьö [ч']

А5. Индöй, кутшöм схема лöсялö аттьöалöны кывлы.
1) ͡   ˄˄кв˄кв˄кв
2) ͡   ˄˄˄кв˄кв
3) ͡   ˄ф˄кв˄кв
4) ͡   ˄˄кв˄кв
А6. Индöй, кутшöм кывйын петкöдчö кык сикас кыввуж.

1) тэрмасьö

2) йылöдзыс

3) быдласянь

4) волiс

А7. Индöй, кутшöм кывйын эм орфограмма.

1) ичöт

2) ягын

3) öтиторсö

4) тыдалö

В1-В9 заданиеяссö вöчöй текст сертиыс жö. Вочакывсö гижöй либö пасйöй лыдпасöн.

В1. Индöй, кутшöм кыв мичмöдантор петкöдчö 7-öд сёрникузяын.

Вочакыв _____________________

В2. Индöй, кутшöм йитöда кывтэчасъяс торъялöны 12-öд сёрникузяын.

Вочакыв _____________________

В3. 2-öд сёрникузяысь индöй кывтэчасöн петкöдлöм тöдчöданпас.

Вочакыв _____________________

В4. 7-11-öд сёрникузяяс пиысь индöй торйöдöм приложениеа сёрникузя.

Вочакыв _____________________

В5. Гижöй, мый торйöдö медводдза чутiкыс 20-öд сёрникузяын.

Вочакыв _____________________

В6. Индöй грамматика подув лыдсö 7-öд сёрникузяысь.

Вочакыв _____________________

В7. Индöй придаточнöй сикассö 6-öд сёрникузялысь.

Вочакыв _____________________

В8. Индöй öти состава сёрникузя сикассö10-öд сёрникузяын.

Вочакыв _____________________

В9. Индöй, мыйöн лоö йöзыслöн висьталöм серти 16-öд сёрникузяын.

Вочакыв _____________________

III юкöн

Торъя лист бок вылö вöчöй С2 заданиесö.

С2. Лöсьöдöй да гижöй текстсьыс видлöгъяссö вайöдöмöн «Пыртан кывъяс – коланаторъяс либö ковтöмторъяс» тема вылö мöвпалан гижöд. Темасö восьтiгöн вöдитчöй наука стильöн, лингвистика материал пыртöмöн. Гижöдад вермас лоны 70 гöгöр кыв.

